
REPUBLIKA E SHQIPËRISË 

 

DREJTORIA E PËRGJITHSHME E BURGJEVE              SHOQATA “PRO – EKSPORT  

                                                                                                                        ALBANIA” 

 

          Nr. ______Prot.                             Nr. ______Prot. 

       Tiranë më, __.__2021                                                                      Tiranë më, __.__2021 

  

 

   

 

 

MEMORANDUM BASHKËPUNIMI 

 

N D Ë R M J E T  

 

DREJTORISË SË PËRGJITHSHME TË BURGJEVE  

 

D H E  

 

SHOQATËS “PRO – EKSPORT ALBANIA” 

 

“Për krijimin e mundësive për punësimin e personave të burgosur” 

Ky memorandum bashkëpunimi lidhet në Tiranë, sot më datë_____.____. 2021, ndërmjet palëve:  

 

- Drejtorisë së Përgjithshme të Burgjeve me adresë: Rruga: “Zef Serembe”, përfaqësuar 

nga Drejtori i Përgjithshëm, Zt. Agim Ismaili,  

dhe  

- Shoqatës “Pro-Eksport Albania”, me adresë: Rruga “5 Maji” Ndërtesa 82/3, Tiranë, 

përfaqësuar nga Z. Sajmir Bidaj. 

Duke marrë në konsideratë: 

- Misionin e lartë të reformës gjithëpërfshirëse në vend, përfshirë edhe transformimin e 

sistemit penitenciar në një mjedis me qasje restauruese; 

- Objektivat strategjik të kësaj reforme, për krijimin e mundësisë për rehabilitim dhe 

riintegrim të personave të privuar nga liria;  

- Rëndësinë dhe efektin madhor terapeutik që angazhimi në marrëdhënie punë ka tek 

individët e privuar nga liria, me qëllim rindërtimin e ekuilibrave psiko-emocionalë që i japin 

ngjyra ekzistencës së tyre personale;  

- Krijimin e një klime të strukturuar në institucionet e ekzekutimit të vendimeve penale, si 

pasojë e angazhimit të të dënuarve në këtë marrëdhënie bashkëpunimi;  

- Ndërtimin e kapaciteteve në termat e formimit profesional dhe ekonomik, me qëllim 

krijimin e mundësisë për ri-integrimin e mëvonshëm në shoqëri; 

- Efektin dobipururës që sjellin veprimtari të ndryshme promocionale, kulturore dhe panaire; 

- Zhvillimi i një strategjie të marketingut dhe komunikimit për të promovuar punësimin e të 

burgosurve në sistemin e burgjeve, nëpërmjet kapaciteteve të saj të fuqisë punëtore; 

- Inkurajimi i përfshirjes së sektorit privat në aktivitetin e punësimit të të burgosurve në 

sistemin e burgjeve, duke promovuar mundësitë e "partneritetit" dhe "investimeve direkte" 

përmes shoqërive të mëdha punëdhënëse; 

nënshkruhet ky memorandum për angazhimin e palëve si më poshtë: 

Neni 1 

Qëllimi 

 

Ky Memorandum Bashkëpunimi ka si qëllim krijimin e mundësive për punësimin e 

personave të burgosur, në kuadër të garantimit të fitimit, ruajtjes dhe zhvillimit të aftësive për punë 

dhe njohurive profesionale, për riintegrimin në shoqëri pas përfundimit të kryerjes së dënimit. 

Neni 2 

 Baza Ligjore 

Ky Memorandum Bashkëpunimi mbështetet në ligjin nr. 81/2020, “Për të drejtat dhe 

trajtimin e të dënuarve me burgim dhe të paraburgosurve”, nw V.K.M Nr. 437, datë 20.05.2015 

“Për miratimin e Rregullores së Përgjithshme të Burgjeve”, si dhe aktet nënligjore që rregullojnë 

marrëdhëniet e punës në Republikën e Shqipërisë.  

Neni 3 

Fusha e zbatimit 

 

Ky Memorandum Bashkëpunimi zbatohet në të gjithë Institucionet e Ekzekutimit të 

Vendimeve Penale (në vijim IEVP) në Republikën e Shqipërisë.  

 

Neni 4 

Objekti  

 

Objekt i këtij memorandumi bashkëpunimi është krijimi i kushteve për punësimin e të 

burgosurve nga ana e shoqatës në ambientet, ose jashtë IEVP-së me qëllim rehabilitimin dhe 

riintegrimin e tyre në shoqëri.   

Neni 5 

Rregullat mbi punësimin 

   

1. Marrëdhëniet e punës rregullohen, sipas dispozitave ligjore në fuqi që rregullojnë përfitimet 

nga sigurimet shoqërore, sigurimet shëndetësore dhe rregullat e sigurimit teknik në punë.  

2. Paga mujore e të burgosurve të punësuar rregullohet sipas dispozitave të parashikuara në 

Kodin e Punës së Republikës së Shqipërisë dhe aktet nënligjore për përcaktimin e pagës minimale 

në shkallë vendi.  

3. IEVP-të lidhin marrëveshje të posaçme me subjektet e caktuar nga Shoqata “Pro eksport 

Albania” për ofrimin e punës për të burgosurit, duke përcaktuar kushtet, mënyrën, kohën, sigurinë 

dhe llojin e shërbimit të ofrimit të veprimtarisë brenda ambienteve të IEVP, në përputhje me aktet 

nënligjore në fuqi mbi rregullat e posaçme për punësimin e të burgosurve, kushtet e punës dhe 

kohëzgjatjen e saj. 

4. Subjektet të cilët do të ofrojnë punësimin për të burgosurit, lidhin kontratë individuale të 

punës me të burgosurit e punësuar, duke përcaktuar të drejtat the detyrimet e palëve, sipas 

legjislacionit në fuqi për punësimin. Një kopje e kontratave individuale të punës, të nënshkruara 

nga të burgosurit depozitohet në sekretarinë e IEVP.  

 

Neni 6 

Roli dhe përgjegjësia e palëve 

 

1. Drejtoria e Përgjithshme e Burgjeve dhe Institucioneve të Ekzekutimit të Vendimeve Penale 

siguron: 

a. Pasqyrimin në Plane Masash të veçanta ditor, masat e marra për mbarëvajtjen e përditshme 

të punës të të burgosurve të punësuar.  

b. Pajisjen e subjektit punëdhënës me një listë të miratuar të artikujve që nuk lejohen të futen 

në institucion. 

c.  Zbatimin e Kodit të Sjelljes dhe të Etikës në veprimtarinë e përditshme me personelin e 

subjektit punëdhënës dhe të burgosurit e punësuar. 

2.    Shoqata “Pro-Eksport Albania” siguron: 

a. Përfshirjen e subjekteve punëdhënëse në ofrimin dhe zhvillimin e veprimtarisë së punës në 

ambientet e IEVP-ve, për të burgosurit.  

b. Zbatimin e këtij Memorandumi si dhe respektimin e legjislacionit në fuqi që rregullon 

sistemin e burgjeve, si dhe legjislacionin në fuqi për mbrojtjen e të dhënave personale për të 

burgosurit që përfshihen në projekt.  

 

Neni 7 

Kushtet e sigurisë 

 

IEVP zbaton të gjitha rregullat ligjore për ushtrimin e kontrollit në ambientet e brendshme 

dhe të jashtme të IEVP, sipas parashikimeve të ligjit nr. 81/2020 “Për të drejtat dhe trajtimin e të 

dënuarve me burgim dhe të paraburgosurve”, si dhe aktet nënligjore të nxjerra në zbatim të tij.  

 

Neni 8 

Vijimi i marrëdhënieve të punës pas transferimit 

 

Të dënuarit të cilët transferohen nga një IEVP në një tjetër, për shkaqe të parashikuara nga 

ligji, ruajnë të drejtën e vazhdimit të marrëdhënieve të punës sipas të njëjtit regjim juridik dhe 

kushteve të saj, me përjashtim të rasteve të pamundësisë objektive të ushtrimit, për të cilat këta të 

dënuar njihen menjëherë nga IEVP pritës.  

Neni 9 

Kohëzgjatja 

Ky Memorandum lidhet për një periudhë pa afat. 

Neni 10 

Zgjidhja e memorandum-it 

Ky memorandum përfundon në këto raste: 

1. Me mospërmbushjen e kushteve dhe detyrimeve të përcaktuara në këtë memorandum. 

2. Shoqata mund të kërkojë zgjidhjen e menjëhershme të këtij Memorandumi nëse pengohet 

të ushtrojë aktivitetin e parashikuar në këtë Memorandum për më shumë se 5 ditë rresht nga 

Institucioni, sipas detyrimeve që kjo e fundit ka në këtë Memorandum, me përjashtim të rasteve 

të diktuara nga një nevojë permanente, e cila duhet të jetë e motivuar  

3. Institucioni mund të kërkojë zgjidhjen e menjëhershme të këtij Memorandumi nëse gjatë 

kontrollit fizik të mallrave që tentohen të futen në institucion nga Shoqata gjenden objekte të 

ndaluara me ligj, ose kur nuk respekton detyrimet e parashikuara në këtë Memorandum. 

4. Palët kontraktuese kërkojnë zgjidhjen e Memorandumit, duke bërë një kërkesë me shkrim 

për zgjidhjen e tij, duke njoftuar palën tjetër 1 (një) muaj përpara përfundimit të veprimtarisë 

sipas objektit të këtij Memorandumi.  

 

 

 

 

Neni 11 

Amendimet  

1. Në rast se palët kërkojnë ndryshime të këtij memorandumi, kanë të drejtë të bëjnë 

propozimet përkatëse, me shkrim, në formën e aneksit dhe të miratuara me dakordësinë e të dyja 

palëve.  

2. Çdo amendim që i bëhet këtij Memorandumi Bashkëpunimi, do të bëhet vetëm me shkrim, 

duke u nënshkruar nga secila palë, dhe duke u njoftuar për çdo ndryshim që kërkohet të bëhet, 5 

(pesë) ditë përpara nga secila palë. 

Neni 12 

Personat e kontaktit 

 

1.   Secila nga palët përcakton një person kontakti të cilës/it i drejtohen të gjitha komunikimet, 

qofshin me gojë apo të shkruara, si elektronike ashtu dhe të shtypura në letër. Në çastin e 

nënshkrimit të këtij memorandumi personat e kontaktit janë si vijon: 

Për Drejtorinë e Përgjithshme të Burgjeve: Zt. Agim Ismaili  

                         Drejtor i Përgjithshëm  

Drejtoria e Përgjithshme e Burgjeve  

Adresa: Rruga “Zef Serembe”, Tiranë 

E-mail: Agim.Ismaili@dpbsh.gov.al   

    

Për Shoqatën “Pro – Eksport Albania”:  Zt. Sajmir Bidaj   

       Themelues i Shoqatës “Pro-eksport Albania” 

Adresa: Rruga “5 Maji” Ndërtesa 82/3, Tiranë 

           E-mail: kryetari@fason.al           

2.  Personat e caktuar në pikën 1 të këtij neni do të jenë përgjegjës për saktësinë e protokolleve, 

proces-verbaleve, listave dhe çdo dokumenti shoqërues që do të dalë në zbatim të Memorandumit.  

3.   Në rast të ndryshimit të njërit nga personat e caktuar në pikën 1 të këtij neni, Pala njofton  

me shkrim palën tjetër nënshkruese brenda 1 (një) jave kalendarike nga data e ndryshimit, të dhënat 

e personit të ri të kontaktit. 

 

 Neni 13 

Dispozita të fundit 

 

1. Zgjidhja e mosmarrëveshjeve që mund të lindin gjatë zbatimit të këtij memorandumi, do të 

arrihet me mirëkuptim dhe nëpërmjet diskutimeve mes palëve nënshkruese, në të kundërt do t'i 

drejtohen Gjykatës kompetente. 

2. Çdo palë merr përsipër të përmbushë detyrimet sipas këtij memorandumi pa pretendim 

financiar ndaj palës tjetër. 

3. Ofrimi i veprimtarisë nga subjektet punëdhënëse për 6 muajt e parë në ambientet e IEVP do 

të zhvillohet pa kosto qiraje. Pas kalimit të këtij afati, palët do të përcaktojnë me marrëveshje 

kostot për ushtrimin e veprimtarisë. 

4. IEVP-të që do të hyjnë në marrëdhënie bashkëpunimi me Shoqatën me qëllim punësimin e 

të dënuarve, do të hartojnë marrëveshje specifike në përputhje me kriteret e sigurisë dhe termave 

operacional të përshkruar më sipër, sipas kuadrit ligjor në fuqi [sh
qip
ta
rja
.co
m
]



 

 

 

Rruga: “Zef Serembe”, Tiranë     Tel: + 355 4 631 5755;  http://www.dpbsh.gov.al;  E-mail: info@dpbsh.gov.al 

 

Rruga “5 Maji”,      Ndërtesa 82/3,    Tiranë,     www.fason.al        info@fason.al 

5. Kontratat specifike të mëvonshme nuk mund të përmbajnë kushte më pak të favorshme se 

ky memorandum, përveç kur kemi të bëjmë me kushte më të favorshme për të dënuarit. Nëse 

ndodh një gjë e tillë, i dënuari ka të drejtë të zgjedhë atë me kushte më të favorshme.  

6. Ky memorandum bashkëpunimi hyn ne fuqi ditën e nënshkrimit të tij nga palët dhe hartohet 

në gjuhën shqipe dhe nënshkruhet me vullnet të lirë nga palët pjesëmarrëse në 4 (katër) kopje 

origjinale, identike me njëra tjetrën, nga 2 (dy) kopje për secilën palë. 

7.  Sektori i Financës, Sektori i Ruajtjes dhe Sigurisë dhe Sektori i Logjistikës në IEVP ndjek 

zbatimin e këtij memorandumi. 

 

 

 

 

 

 

 

DREJTORIA E PËRGJITHSHME E BURGJEVE              SHOQATA “PRO – EKSPORT 

ALBANIA”                    

       

                             Zt. AGIM ISMAILI                                                      Zt. SAJMIR BIDAJ 

